
MALACHIE

1 »Revelasyon pawol SENYE a bay Israél pa
Malachie. .

2 “Mwen *renmen nou,” pale SENYE a.

Men ou di: “Nan kisa ou renmen nou an?”

“Se pa Esau ki te fre Jacob?” deklare SENYE a.
“Men se Jacob Mwen te renmen; 3 Men Mwen te
rayi Esaii. Mwen te #fé mon li yo vin yon kote
dezole e Mwen te livre eritaj li bay chen mawon
deze yo.” 4Tandiske Edom di: “Yo fin bat nou net,
“men nou va *retounen vin bati sou ranble yo;”
konsa pale SENYE dézame yo: “Yo va bati, men
mwen va jete; epi moun va rele yo peyi mechan

an, e pép sou sila SENYE a fache pou tout tan an.”

5Zye nou va we sa e nou va di: “SENYE a gran!
Menm le se lwen lizye Israél la!”=

6 “Yon fis “onore papa li e yon sévité onore met
li. Alo, si Mwen se yon *papa, kote one pa M
nan? Episi Mwen se yon met, kote respe M nan?’
pale SENYE dézame yo a nou menm, O prét ki
meprize non Mwen yo. Men nou di: “Nan Kkisa
nou te meprize non Ou an?’ 7N ap ofri *manje
ki souye sou lotel Mwen an. Men nou di: ‘Nan
kisa nou te souye Ou a?” Nan sa, n ap di: ‘Tab

SENYE a meprizab.” 8 Epi 1& nou ofri ¢ bét aveg

kon sakrifis la, éske sa pa yon mal? Epi le nou
ofri bet ki bwate e ki malad la, eske sa pa yon
mal? Poukisa nou pa ofri sa yo bay gwo chef peyi
a? Eskel ap kontan avek nou? Oswa, éske se ak
dousé ak ke kontan ke 1 ap aksepte nou?” pale
SENYE dézame yo.

9Men koulye a, m ap priye nou pou nou mande
fave Bondye, pou Li kapab beni nou? Ak yon
ofrann konsa, éske L ap aksepte okenn nan nou
ak douse? pale SENYE dézame yo.*

10 O ke te genyen youn nan nou pou ta *femen
pot yo, pou nou pa ta chofe dife san reyalize
anyen sou lotel Mwen an! “Mwen pa kontan
avek nou”, pale SENYE dézame yo, “Ofrann nan
k ap soti nan men nou, Mwen p ap aksepte 1 tou.
11 paske depi soley la leve jis rive kote li kouche a
#non Mwen va #gran pami nasyon yo e tout kote,
lansan ak ofrann sereyal ki san tach va vin ofri
nan non Mwen; paske non Mwen va gran pami
nasyon yo.” Pale SENYE dézame yo. 12 “Men nou
ap *pwofane lilé nou di: ‘“Tab SENYE a vin souye,
fwi li, menm manje li vin meprizab.” 13 Nou di
tou: “Gade, a la fatigan sa fatigan!” Nou pa vle
menm pran sant li,” pale SENYE dézame yo: “epi
nou te pote sa ke yo te pran nan #vole, sa ki te
spwate ak sa ki te malad; konsa, nou pote ofrann
nan! Eske se sa ke Mwen ta dwe aksepte nan
men nou an?” pale SENYE a.

14 Men male pou sila k ap *twonpe a, ki gen
nan bann mouton li an, yon mal, ki fe seman

pou livre 1i; men ki anfen, fe sakrifis bay SENYE
a ak yon #bet ki gen defo; paske Mwen se yon

gwo Wa,” Pale SENYE dézame yo, “e non Mwen
térib pami nasyon yo.”

2

1 Alo, koulye a, prét yo, 10d sa a se pou nou. 2Si
nou #*pa koute e si nou pa pran sa a ke pou bay
loné a non Mwen”, pale SENYE dézame yo, “alo,
Mwen va voye malediksyon sou nou e Mwen va
fé benediksyon nou yo vin tounen malediksyon;
anverite, Mwen fin modi yo deja, akoz nou pa
pran sa a ke. 3 Gade byen, Mwen va fé repwoch
nou rive jis sou desandan nou yo e Mwen va
gaye poupou sou figi nou, menm poupou a festen
nou yo; epi nou va vin disparet ansanm ave L%
4 “Konsa, nou va konnen ke Mwen te voye lod
sa a bannou, pou *ako Mwen an kapab kontinye
ak Lévi”, pale SENYE dézame yo. 5 AkO Mwen
an avek li se te ako pou lavi ak lapeé e Mwen
te bay li yo pou li ta kab vin gen lakrent; epi
li te krent Mwen e te vin gen gwo lakrent pou

non Mwen.» 6 <Lalwa verite a te nan bouch li
e inikite pa t janm sou lev li; li te mache ave M

nan lape ak ladwati e li te *detounen anpil moun
soti nan inikite. 7 Paske 1év a yon pret dwe gade

tkonesans e moun ta dwe #chache lalwa soti nan
bouch li; paske li se mesaje a SENYE dézame
yo. 8 Men pou nou menm, nou te detounen
kite chemen an; nou te koze anpil moun #chite
nan lalwa a; nou te dezonore ako Lévi a,” pale
SENYE dézame yo. 9 Akoz sa *Mwen te fé nou
vin meprizab tou e vin *imilye devan tout peéep
la; nou pa t gade chemen Mwen yo, men nou te
nan patipri nan lalwa a. 10 Eske se pa ®»yon sel
papa nou genyen? »Eske se pa yon sél Bondye a
ki te kreye nou? Poukisa nou chak ap trayi pwop
fré nou, nan pwofane ako a papa zanset nou yo?
11Juda te aji nan *enfidelite e yon abominasyon
te fet an Israél; paske Juda te *pwofane sanktye
a SENYE a, ke li te vin renmen e te vin marye ak
fi a yon dye etranje. 12 SENYE a va koupe retire
nonm Kki fe sa a, sila ki leve e sila ki reponn nan,
soti nan tant a Jacob yo, oswa sila ki prezante
ofrann a SENYE dézame yo.»* 13 Men yon lot
bagay nou fé: nou kouvri lotél SENYE a ak dlo k
ap soti nan zye nou, nan kriye ak plenyen, akoz
%L1 pa konsidere ofrann yo anko, ni aksepte yo
ak fave ki soti nan men nou. 14 Malgre sa, nou
di: ‘Pou ki rezon? Paske SENYE a te yon temwen
antre nou menm *ak madanm jenées nou an, kont
sila nou te #aji an trét la, malgre li se konpanyen
e madanm nou selon ako nou an. 15 Men pa gen

moun ki fe sa ki gen menm yon ti kras Lespri
a; sepandan te gen youn. Epi poukisa youn sa
a? Lit ap chache #desandan ladwati a. Alo,
veye lespri nou byen e ke péson pa *aji mal kont
madanm jenes li a. 16 “Paske Mwen rayi #divos”,
pale SENYE a, Bondye Israél la, “ak sila ki kouvri

vétman li ak vyolans lan,” pale SENYE a. Pou
sa, veye lespri nou byen, ke nou pa aji an trét.”
17Nou te fatige SENYE a ak pawol nou yo. Malgre
sa, nou di: “Nan kisa nou te fatige Li a? Paske
n ap di: *“Tout moun k ap fé mal, bon nan zye

SENYE a e Li pran plezi nan yo”; oswa: “Kote
Bondye jistis la ye?”

3

1 »Gade byen, Mwen va voye mesaje Mwen an
e li va *netwaye chemen an devan Mwen. Epi
Senye a, ke n ap chache a, va vini sibitman nan
tanp Li an; epi mesaje a ako a, nan sila nou
pran plezi a, gade byen, Li ap vini,” pale SENYE
dézame yo. 2 Men se kilés k ap ka @sipote jou
vini Li an? Epi se kiles k ap ka kanpe le Li vin
paret la? Paske se va tankou dife nan founo a
e se va tankou savon lave. 3 Li va chita tankou
yon bos metal k ap pirifye ajan, Li va ¢pirifye
fis a Levi yo e rafine yo tankou 10 ak ajan, pou
yo ka ofri bay SENYE a ofrann ladwati. 4 Konsa,
ofrann Juda ak Jérusalem yo va yon @plezi pou

SENYE a tankou nan jou ansyen ak jou lontan
yo. > Epi Mwen va rapwoche nou veé jijman;
epi Mwen va vin yon temwen byen rapid kont
swangaté yo, kont moun #adilté yo ak kont sila
k ap fé fo temwayaj yo; kont sila k ap oprime
ouvriye yo nan sale yo, vév yo, ofelen yo, sila
ki refize bay soutyen yo a etranje yo ak sila ki
pa gen lakrent Mwen yo,” pale SENYE dézame

yo. 6 Paske Mwen menm SENYE a, Mwen %pa
chanje; akoz sa, nou menm, O fis a Jacob yo,
nou pa t fin detwi nét. 7 Depi nan jou a papa
zanset nou yo, nou te vire kite regleman Mwen
yo e nou pa t kenbe yo. #Retounen vin jwenn
Mwen e Mwen va retounen vin jwenn nou,” pale

SENYE dézame yo. “Men nou di: ‘Nan kisa nou

va retounen vin jwenn Ou an?’ 8 “Eske yon nonm
va volé Bondye? Men nou ap volé M! Men nou

di: ‘Nan kisa nou te vole Ou a? Nan dim ak
ofrann yo.» 9 Nou vin *modi avek malediksyon,

paske nou ap vole Mwen, tout nasyon an net!
10 sMennen fé antre tout dim yo nan depo kay
la, pou ka gen manje nan kay Mwen an e pase

Mwen a leprév nan sa”, pale SENYE a: “Pou nou
we si Mwen p ap louvri pou nou tout fenét syél
yo e vide sou nou yon benediksyon jiskaske nou
pa gen ase kote anko pou nou resevwa li. 11 Nan
le sa a, Mwen va repwoche pou nou menm sila
k ap #devore a, pou li pa detwi fwi laté yo; ni
pye rezen an p ap jete fwi li avan lé nan chan

an”, pale SENYE dézame yo. 12 “Tout nasyon yo
va rele nou beni, paske nou va yon peyi byen
bel”, pale SENYE dézame yo. 13 “Pawdl nou yo
te di kont mwen.” Pale SENYE a. Malgre sa, nou
di: “Kisa nou te pale kont Ou yo?” 14 “Nou te di:
‘Se an ven yo sevi Bondye’; epi ki avantaj sa gen
pou nou kenbe régleman Li yo e pou nou mache
lamante devan SENYE dézame yo?® 15 Koulye a,
nou vin rele moun ogeye yo, ‘beni’; non selman
malfekte sila yo vin leve wo, yo menm tante
Bondye, e yo #chape.” ” 16 Answit, sila ki te ®gen
lakrent SENYE yo te pale a youn 1ot; epi SENYE a
te prete zorey Li, te tande e yon liv souvni te ekri
devan Li pou sila ki te gen lakrent SENYE yo e ki
te bay gwo respé a non Li yo. 17 “Epi yo va vin
spou Mwen”, pale SENYE dézame yo, “nan jou ke
M prepare posesyon Mwen an; epi Mwen va fe
yo gras menm jan yon nonm ta *fé gras a pwop
fis k ap sévi li a.” 18 Konsa, nou va retounen pou
“destenge antre ladwati ak mal, antre sila k ap
sevi Bondye ak sila ki p ap sévi Li.

1 Paske gade byen, jou a ap vini, byen cho
tankou yon founo; epi tout moun ogeye yo ak
tout malfekte yo va vin tounen pay vannen; epi
jou k ap vini an va fin boule yo nét”, pale SENYE
dezame yo: “jiskaske li pa kite pou yo ni rasin
ni branch.* 2 Men nou menm ki gen lakrent non

Mwen an #soley ladwati a va vin leve ak gerizon
nan zeél li; epi nou va soti pou sote toupatou
tankou ti bef ki fenk soti nan Pak yo. 3 Nou
va *foule mechan an anba pye nou, paske yo va
tankou sann anba pla pye nou nan jou ke Mwen
ap prepare a,” pale SENYE dézame yo. 4 *“Sonje
lalwa a sevite Mwen an, Moise, régleman ak
odonans ke M te komande 1i nan Horeb pou tout
Israél yo. 5 Gade byen, Mwen ap voye bannou
»Flie, pwofét la, avan gwo jou térib a SENYE a
vin rive a. 6 Li va *tounen ke a papa yo ve pitit
yo e ké a pitit yo vé papa yo, pou m pa vin *frape
peyi a avek yon malediksyon.”

